
Annotatsiya: Mazkur ishda, iqtisodiyotning innovatsion 

rivojlanish sharoitida turizm sohasida hududiy klasterlarning 

shakllanishi va ularning milliy iqtisodiyotga ta’siri o‘rganiladi. 

Klasterlar, ayniqsa turistik klasterlar, mamlakatimiz 

iqtisodiyotining raqobatbardoshligini oshirish va xo‘jalik 

sub'ektlari faoliyatining intensivligini ta'minlashda muhim omil 

bo'lib xizmat qilmoqda. Ushbu maqolada, turizm sohasidagi 

klasterlash siyosatining mohiyati va samaradorligi, turistik 

klasterlarning yaratilishi va rivojlanishidagi qiyinchiliklar, 

shuningdek, turizm sohasida innovatsion yondashuvlar haqida 

fikrlar taqdim etiladi.  

Kalit soʻzlar: turizm, klasterlash, hududiy klasterlar, 

innovatsion rivojlanish, raqobatbardoshlik, turoperatorlar, turistik 

mahsulotlar, klaster siyosati, iqtisodiy samaradorlik, turizm 

sohasida integratsiya. 

РЕГИОНАЛЬНЫЕ КЛАСТЕРЫ В СФЕРЕ ТУРИЗМА 

И ИХ РОЛЬ В РАЗВИТИИ ИННОВАЦИЙ. 

Аннотация: В работе исследуется формирование 

региональных кластеров в сфере туризма и их влияние на 

национальную экономику в контексте инновационного 

развития экономики. Кластеры, особенно туристические, 

являются важным фактором повышения 

конкурентоспособности экономики нашей страны и 

обеспечения интенсивности деятельности хозяйствующих 

субъектов. В статье изложены идеи о сути и 

эффективности политики кластеризации в сфере туризма, 

трудностях создания и развития туристических кластеров, а 

также инновационных подходах в сфере туризма. 

Ключевые слова: туризм, кластеризация, региональные 

кластеры, инновационное развитие, конкурентоспособность, 

туроператоры, туристский продукт, кластерная политика, 

экономическая эффективность, интеграция в сфере туризма. 

REGIONAL CLUSTERS IN TOURISM AND THEIR 

ROLE IN INNOVATIVE DEVELOPMENT. 

Annotatsion: This work studies the formation of regional 

clusters in the tourism sector in the context of innovative 

development of the economy and their impact on the national 

economy. Clusters, especially tourist clusters, serve as an 

important factor in increasing the competitiveness of our country's 

economy and ensuring the intensity of the activities of economic 

entities. This article presents ideas on the essence and 

effectiveness of clustering policy in the tourism sector, the 

difficulties in the creation and development of tourist clusters, as 

well as innovative approaches in the tourism sector. 

Keywords: tourism, clustering, regional clusters, innovative 

development, competitiveness, tour operators, tourist products, 

cluster policy, economic efficiency, integration in the tourism 

sector. 

Kirish. 

Bugungi kunda global 

iqtisodiyotning turli tarmoqlarida 

raqobatbardoshlikni oshirish, barqaror 

rivojlanishni ta'minlash va innovatsion 

yondashuvlarni qo‘llash har bir davlat 

uchun muhim masalaga aylangan. 

Ayniqsa, turizm sohasida klasterlashning 

o‘rni va ahamiyati tobora ortib 

bormoqda. Turizm, o‘zining dinamik va 

tez rivojlanayotgan xususiyatlari bilan, 

nafaqat iqtisodiy, balki ijtimoiy va 

madaniy rivojlanishning ham muhim 

omili hisoblanadi. Respublikamizda 

hududiy klasterlar yaratish, nafaqat 

iqtisodiyotning raqobatbardoshligini 

oshirish, balki turizm xizmatlarining 

global bozorlarida yuqori o‘rin 

egallashga yordam beradi. 

Klasterlashtirish yondashuvi, 

xususan turistik klasterlar, resurslarning 

samarali taqsimlanishi, xususiy va davlat 

sektori o‘rtasidagi hamkorlikni 

rivojlantirish, shuningdek, turizm 

sohasida innovatsion texnologiyalarni 

qo‘llash imkoniyatlarini kengaytiradi. 

Ammo, turizm sohasidagi 

klasterlashtirish jarayonlari hali ham 

ko‘plab muammolarni o‘zida aks ettiradi. 

Klasterlar o‘rtasida faol hamkorlikning 

past darajasi, innovatsion faoliyatning 

sustligi va turistik xizmatlarning 

rivojlanishiga salbiy ta’sir ko‘rsatadigan 

omillar bu jarayonni samarali amalga 

oshirishda to‘siqlar yaratadi. 

Mavzu bo‘yicha adabiyotlarni 

tahlili. 
Turizm sohasida klasterlash va 

uning innovatsion rivojlanishi so‘nggi 

yillarda turli ilmiy tadqiqotlar va 

izlanishlar mavzusiga aylangan. 

Mamlakatimiz olimlari ham ushbu 

sohada o‘z izlanishlarini olib borib, 

turizmning hududiy rivojlanishi va 

klasterlashtirish mexanizmlarining o‘ziga 

xos jihatlarini tadqiq etganlar. Bu 

bo‘yicha olib borilgan ilmiy ishlar, 

klasterlashning iqtisodiy va ijtimoiy 

samarasini yaxshilash, innovatsiyalarni 

tatbiq etish hamda turizm sohasining 

raqobatbardoshligini oshirishga 

qaratilgan. 

A.Yu.Aleksandrova va 

V.A.Krujalinning ilmiy ishlarida, turistik 

klasterlarning iqtisodiy jihatlari va ular 

orqali mamlakatimiz turizm sohasida 

raqobatbardoshlikni qanday oshirish 

mumkinligi to‘g‘risida batafsil tahlillar 

keltirilgan. Ular turizmni rivojlantirishda 

hududiy klasterlar yaratishning iqtisodiy 

samaralari haqida so‘z yuritib, 

klasterlarni muvaffaqiyatli 

shakllantirishning iqtisodiy asoslarini va 

boshqaruv mexanizmlarini o‘rganadilar. 

Shuningdek, ularning tadqiqotlarida 

davlatning roli, xususan, turizm sohasini 

tartibga solish va klasterlarni qo‘llab-

quvvatlashdagi siyosiy ahamiyati ham 

alohida ta’kidlanadi. 

B.Sh. Safarov va M.Alimova 

turistik klasterlar sohasida o‘z 

tadqiqotlarini olib borganlar. Ular 

klasterlashtirishning innovatsion 

jihatlarini tahlil qilib, turizm sohasida 

yuqori texnologiyalarni tatbiq etishning 

ahamiyatini ko‘rsatdilar. Klasterlar 

nafaqat iqtisodiy o‘sishni ta’minlashi, 

balki turizmning raqobatbardoshligini 

oshirishi uchun ilmiy va texnologik 

innovatsiyalarni tatbiq etish zaruriyatini 

ta’kidlaydilar. Ularning fikricha, 

innovatsion rivojlanish uchun ilmiy-

tadqiqot va ta’lim muassasalari bilan 

hamkorlikni mustahkamlash zarur. 

I.S. Tuxliyevning tadqiqotlari, 

shuningdek, turizm klasterlarining 

innovatsion rivojlanishiga qaratilgan. 

Tuxliyev klasterlar o‘rtasida tarmoq 

hamkorligini rivojlantirish, shuningdek, 

turistik mahsulotlarni yuqori sifatga 

keltirish va yangi xizmatlarni ishlab 

chiqish orqali, turizm sohasida 

innovatsion yondashuvlarni qo‘llash 

zarurligini ta’kidlaydi. 

Tadqiqot metodologiyasi. 

Ushbu tadqiqotda turizm sohasidagi 

klasterlashning innovatsion rivojlanishini 

o‘rganish uchun bir nechta metodlar 

birlashtirilgan. Tadqiqot metodologiyasi, 

klasterlash nazariyasi, empirik tahlil, 

solishtirma tahlil, kazuslar (case-study), 

va ekspert baholashlari kabi usullarga 

asoslanadi. Bu metodlar orqali 

mamlakatimizda turizm sohasida 

klasterlashning iqtisodiy va ijtimoiy 

samaradorligi, shuningdek, uning 

innovatsion rivojlanishga ta’siri chuqur 

o‘rganiladi. 

Tahlil va natijalar. 
Iqtisodiyotning innovatsion 

rivojlanishi sharoitida respublikamizda 

hududiy klasterlarning rivojlanishi milliy 

iqtisodiyot raqobatbardoshligini oshirish 

va xo‘jalik sub’ektlari faoliyatining 

intensivligini ta’minlashning muhim 

omili va shart-sharoiti bo‘lib hisoblanadi.  

Iqtisodiyot va menejment fanlarida, 

xususan, turizmda «klaster» atamasi ko‘p 

qo‘llaniladigan tushuncha hisoblanib, 

uning mohiyati so‘nggi o‘n yilliklarda 

juda tez va oldindan aytib bo‘lmaydigan 

tarzda o‘zgardi. Klasterlar, xususan, 

turistik klasterlar yaxlit holda 

mamlakatimiz iqtisodiyotini, shuningdek, 

milliy va xalqaro bozorlarda turizm 

xizmatlarining raqobatbardoshligini 

oshirish imkonini berishni asosiy maqsad 

qilishni nazarda tutuvchi ushbu sohani 

innovatsion rivojlanishi uchun o‘ziga xos 

tashkiliy-iqtisodiy mexanizmga aylandi. 

Biroq, hozirgi vaqtda turizm sohasida 

klaster yondashuvni amalga oshirish 

jarayonida muayyan qiyinchiliklar 

yuzaga kelmoqda, bu esa, o‘z navbatida, 

ushbu sohada amalga oshirilayotgan 

klaster siyosatini realizatsiya qilish 

samaradorligini oshirish bilan bog‘liq 

muammolarni hal qilishni zarurat 

qilmoqda. 

Bu jarayonda ta’kidlash kerakki, 

iqtisodiyot fanlarida klaster, iqtisodiyot 

soha va tarmoqlarining klaster 

rivojlanishini mohiyati va mazmuni 

atroflicha yoritib berishni talab etadi. 

Shuning uchun klaster nazariyasini 

iqtisodiyotning turli sohalri va 

tarmoqlarida qo‘llash bo‘yicha 

metodologik yondashuvlarni to‘g‘ri 

anglash, klasterlashtirish bo‘yicha 

samaradorlikka hamda yuqori ishlab 

chiqarish va xizmat ko‘rsatish 

natijalariga erishishning yo‘nalishlarini 

aniqlash imkonini beradi. 

Turizm sohasida «klaster siyosati», 

«turistik klaster» tushunchalari hozirgi 

vaqtda turizmga bag‘ishlangan 

zamonaviy ilmiy adabiyotlarda ko‘p 

qo‘llanilayotgan tushunchalar 

hisoblanadi. Klaster shakllanishining 

asosiy jihatlarini aniqlovchi asosiy 

jihatlar quyidagilardan iborat:  

 geografik jihatdan cheklangan 

hududda joylashgan korxona va 

tashkilotlarni (klaster a’zolarini) 

birlashtirish;  

 klaster a’zolarini birlashtiruvchi 

motivatsion (iqtisodiy, ilmiy, ishlab 

chiqarish, ijtimoiy va boshqalar), 

faoliyatni muvofiqlashtirish va 

tarmoqlararo hamkorlikni yaxshi yo‘lga 

qo‘yilgan mexanizmining mavjudligi; 

 har bir ishtirokchining o‘zaro 

hamkorligi sababli iqtisodiy 

ko‘rsatkichlarining real istiqbollari. 

Klasterlarning mavjud belgilari va 

ta’riflari munozarali bo‘lib, ko‘plab 

tanqidlarni keltirib chiqaradi, ulardan eng 

muhimi quyidagilardir: 

1. Internet va boshqa global 

tarmoqlar hamda axborotga 

yo‘naltirilgan jamiyat rivojlanishi 

davrida hududiy yaqinlikning mavjudligi 

xizmat ko‘rsatish sohasida klasterlarning 

paydo bo‘lishi uchun zarur shart bo‘la 

olmaydi. 

2. «Klaster» tushunchasining 

mavjud ta’riflarida klaster 

tuzilmalarining shakllanishi va 

rivojlanishida davlatning hal qiluvchi 

rolini aks ettirilmaydi. M.Porterning 

fikricha, davlat uning ma’muriy organlari 

va institutlari bilan ifodalangan 

klasterning faqat bir elementi bo‘lib, 

milliy iqtisodiyotning barcha 

tarmoqlarida bozor rivojlanishining 

zamonaviy tendensiyalariga zid keladi. 

3. Ta’kidlash kerakki, vujudga 

kelayotgan klaster sub’ektlari bir-biri 

bilan o‘zaro bog‘lanibgina qolmay, balki 

o‘zaro ijtimoiy-iqtisodiy ta’sir ko‘rsatadi. 

O‘zaro ta’sir darajasi klaster bozoridagi 

o‘zaro ta’sir darajasi va munosabati bilan 

belgilanadi. 

Tadqiqot jarayonida turistik 

klasterlashning quyidagi holatlari va 

muhim xususiyatlariga e’tibor qaratamiz. 

Har qanday turistik klasterning 

markazida har doim insonparvarlik 

komponenti mavjud, chunki barcha 

turistik xizmatlar doimo iste’molchi va 

uning manfaatlariga qaratilgan bo‘lib, 

turizm sohasini tartibga solish nuqtai 

nazaridan davlat va alohida hududlar 

siyosatiga zaif bog‘liqdir. Sanoat 

klasteridan farqli o‘laroq, turistik klaster 

har doim faqat to‘rt birlikdan iborat 

kompleks ketma-ketlik bo‘lganda mavjud 

bo‘ladi: “resurs – iste’molchi – ishlab 

chiqaruvchi – turistik mahsulot va 

xizmatlarni sotuvchi”. Bunda bironta 

elementning tushib qolishi klaster va 

boshqa hududiy tashkilotlar 

samaradorligi va raqobatbardoshligi 

darajasini pasaytiradi.  

Agar sanoat klasterlari mohiyati 

bo‘yicha hududiy bo‘lsa va ularning 

samaradorligi korxonalarning o‘zaro 

yaqinligi bilan belgilansa, turistik 

klasterlar ko‘pincha ma’lum bir 

ixtisoslashuv, hududning resurs 

imkoniyatlari, shuningdek, turistlarning 

mavjud ehtiyojlaridan kelib chiqqan 

holda ekstraterritorial tuzilmalar sifatida 

shakllanadi. Turistik klasterlarning 

yaratilishi «resurslar» va «ehtiyojlar» 

yondashuvi bo‘yicha ajralib turadi.  

Turistik klasterning o‘ziga xosligi, u 

ishlab chiqaradigan va realizatsiya 

qiladigan turistik mahsulotning kompleks 

tavsifga ega ekanligidir. Agar sanoat 

klasteri korxonalari faoliyatida aksariyat 

hollarda yakuniy mahsulot yaratilsa, 

turistik klaster sharoitida yakuniy 

mahsulot faqat turistik korxonalarning 

maxsus guruhi – turoperatorlar 

tomonidan loyihalashtriladi va ishlab 

chiqiladi, keyinchalik esa yakuniy 

iste’molchilarga – turagentliklar orqali 

realizatsiya qilinadi. Bunda alohida 

hududlarning turizm imkoniyatlari va 

tashkilotlari hamda aniq turistik 

klasterlarning turistik imkoniyatlari va 

o‘rnini aniqlash, marketing 

metodologiyasini hisobga olgan holda 

turistik klasterlarni loyihalashtirish va 

shakllantirishga maxsus yondashuvlar 

talab etiladi.  

Turistik klasterlashtirishning eng 

muhim muammolaridan biri klaster 

tuzilmalarining boshlang‘ich va yakuniy 

innovatsion faolligining pastligidir, 

chunki: a) klaster ichidagi innovatsiyalar 

faqat ikkinchi darajali ahamiyatga ega 

bo‘lib, faqat iste’molchilar ehtiyojlarini 

qondirish uchun turizm mahsulotlari va 

xizmatlarini takomillashtirishga 

qaratilgan; b) to‘g‘ridan-to‘g‘ri klaster 

shakllanishi hududida joylashgan kam 

sonli ilmiy-tadqiqot va ta’lim 

muassasalari; v) ilmiy-tadqiqot 

tashkilotlarining turoperatorlar, 

turagentlar va pudratchilar faoliyatiga 

jalb etilishining past darajasi; 

Klasterlar shakllanishining quyidagi 

uchta xususiyatini ajratib ko‘rsatadi: 

 odatda fan va ta’lim muassasalari 

bilan bog‘liq bo‘lgan ichki yaqin tarmoq 

sektorlarining iqtisodiy faoliligining 

hududiy cheklangan shakllari va 

yo‘nalishlari;  

 vertikal ishlab chiqarish-iqtisodiy 

zanjirlar; ishlab chiqarish jarayonining 

yaqin bosqichlari klasterning o‘zagini 

tashkil etuvchi tor doiradagi tarmoqlar 

sektori;  

Xulosa va takliflar. 

Ushbu tadqiqotda, turizm 

sohasida hududiy klasterlarning 

shakllanishi va ularning innovatsion 

rivojlanishga ta'siri o‘rganilgan. 

Turizmning innovatsion rivojlanish 

sharoitida hududiy klasterlar nafaqat 

iqtisodiyotning raqobatbardoshligini 

oshiradi, balki xizmatlar sifatini 

yaxshilash, resurslarni samarali 

taqsimlash, va xususiy va davlat 

sektori o‘rtasidagi hamkorlikni 

rivojlantirishda muhim rol o‘ynaydi. 

Mamlakatimizda klasterlash jarayoni 

hali ham bir qator muammolarni 

yuzaga keltirmoqda, masalan, 

innovatsion faoliyatning sustligi va 

tarmoqlararo hamkorlikning past 

darajasi. 

Biroq, klasterlashtirishning 

muvaffaqiyatli amalga oshirilishi 

turizm sohasining raqobatbardoshligini 

oshirish, global bozorlar bilan 

integratsiyani kuchaytirish va 

innovatsion texnologiyalarni tatbiq 

etish imkoniyatlarini yaratadi. Turistik 

klasterlarning samarali faoliyati uchun 

ilmiy-tadqiqot va ta'lim 

muassasalarining roli, turoperatorlar 

va turagentlarning innovatsion 

yondashuvlari muhim ahamiyatga ega. 

Turizm sohasida klasterlashning 

innovatsion rivojlanishi jarayonida 

davlatning roli, klaster siyosatini 

qo‘llab-quvvatlash, va ilmiy-

texnologik innovatsiyalarni amalga 

oshirish zaruriyati bor. Tadqiqotda 

turistik klasterlarning shakllanishi va 

ularning iqtisodiy va ijtimoiy 

samaradorligi masalalari yanada 

chuqurroq o‘rganilgan bo‘lib, bu 

yondashuv mamlakatimizda turizmni 

rivojlantirish uchun yangi istiqbollarni 

ochadi. 

